Հիմնավորում
«Հայաստանի Հանրապետության կառավարության 2023 թվականի հունիսի 29-ի թիվ 1067-Ն որոշման մեջ լրացումներ և փոփոխություններ կատարելու և 2025 թվականի փետրվարի 13-ի թիվ 157-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետությունում ֆիզիկական անձանց եկամուտների համընդհանուր հայտարարագրման համակարգին զուգահեռ ներդրված՝ առողջապահության և կրթության գծով սոցիալական ծախսերի փոխհատուցման ընթացակարգերի հետ կապված որոշ հարաբերությունների կարգավորումն է։
1. Կարգավորման հարաբերությունների ներկա վիճակը և առկա խնդիրները. ՀՀ կառավարության 2025 թվականի փետրվարի 13-ի N 157-Ն որոշմամբ սահմանվել է, որ՝
1) առողջապահության գծով սոցիալական ծախսեր են համարվում նաև 2024 և 2025 թվականների հաշվետու տարիների ընթացքում Հայաստանի Հանրապետությունում ատամնաբուժական ծառայությունների ձեռք բերման ծախսերը: Ընդ որում, սահմանվել է, որ սոցիալական ծախսի այս տեսակի փոխհատուցման իրավունքից կարող են օգտվել նաև հայտարարագիր ներկայացնելու պարտավորություն կրող ֆիզիկական անձ հանդիսացող՝ ՀՀ կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուները,
2) կրթության գծով սոցիալական ծախսեր են համարվում նաև երաժշտական, արվեստի, գեղարվեստի, պարարվեստի դպրոցների, արտադպրոցական կազմակերպությունների, կենտրոնների, մանկապատանեկան մարզադպրոցների և կրթության պետական կառավարման լիազոր մարմնի կողմից երաշխավորված այլ արտադպրոցական ծրագրերի, ինչպես նաև կրթության պետական կառավարման լիազոր մարմնի կողմից երաշխավորված ոչ ֆորմալ կրթական ծրագրերի միջոցով տրամադրվող կրթական ծառայությունների ձեռքբերման ծախսերը և միջնակարգ (ընդհանուր, մասնագիտացված, հատուկ) կրթական ծրագրերի շրջանակում դասագրքերի վարձակալության նպատակով կատարված ծախսերը։
Միաժամանակ, սահմանվել է, որ սոցիալական ծախսերը փոխհատուցվում են նաև այն դեպքերում, երբ սոցիալական ծախսերի դիմաց փաստացի վճարումը կատարվել է այլ անձի կողմից, սակայն հայտարարատուի միջոցներով։ Այս իմաստով, խնդիրն այն է, որ սոցիալական ծախսերի դիմաց փաստացի վճարումն այլ անձի կողմից կատարվելու դեպքում սոցիալական ծախսերը փոխհատուցելու դրույթի կիրառության ժամկետները հստակեցված չեն։
Բացի այդ, սոցիալական ծախսերի փոխհատուցման ժամանակ խնդիրներ են առաջացել այն դեպքերում, երբ առողջության ապահովագրության փաթեթի ապահովագրական պայմանագրի կողմ է հանդիսանում գործատուն, սակայն ապահովագրության պայմանագրի շահառուներն այդ գործատուի աշխատողներն են, ապահովագրական վճարը կատարվում է գործատուի կողմից, որից հետո այդ գումարները փոխհատուցվում են աշխատողների միջոցներից: Խնդիրն այն է, որ այս դեպքում հաշվարկային փաստաթղթերը դուրս են գրվում գործատուներին, ինչի հետևանքով հնարավոր չի լինում փոխհատուցել սոցիալական ծախսերը:
Սոցիալական ծախսերի փոխհատուցման ժամանակ խնդիրներ են առաջացել նաև այն դեպքերում, երբ համայնքների պատվերով համայնքային ոչ առևտրային կազմակերպությունների կողմից մատուցվում են կրթական ծառայություններ, որոնց համար հայտարարատու ֆիզիկական անձինք համայնքի բյուջե են վճարվում տեղական վճար։ Խնդիրն այն է, որ համայնքների պատվերով համայնքային ոչ առևտրային կազմակերպությունների կողմից կրթական ծառայություններ մատուցելու դեպքում խնդրահարույց է համայնքների կողմից հաշվարկային փաստաթղթերի դուրս գրումը։
Բացի այդ, անհրաժեշտություն է առաջացել կարգավորել նաև առողջապահության և կրթության գծով սոցիալական ծախսերի փոխհատուցման նպատակով լիազոր մարմինների կողմից ատամնաբուժական ծառայություններ մատուցելու իրավունք ունեցող, առողջության ապահովագրություն կատարելու իրավունք ունեցող, կրթական ծառայություններ մատուցող հարկ վճարողների վերաբերյալ ՀՀ պետական եկամուտների կոմիտե տեղեկատվություն ներկայացնելու հետ կապված որոշ հարաբերություններ։
1. Առկա խնդիրների առաջարկվող լուծումները. Նախագծով, մասնավորապես, առաջարկվում է սահմանել, որ՝
· 2024 թվականի հունվարի 1-ից մինչև 2025 թվականի հունիսի 1-ն ընկած ժամանակահատվածում կատարված սոցիալական ծախսերը հայտարարատուին փոխհատուցվում են նաև այն դեպքերում, երբ սոցիալական ծախսերի դիմաց փաստացի վճարումը կատարվել է այլ անձի կողմից, սակայն հայտարարատուի միջոցներով,
· անցումային ժամանակահատվածի ավարտից հետո սոցիալական ծախսի փոխհատուցման իրավունքը ծագում է, եթե սոցիալական ծախսը անմիջականորեն կատարվել է հայտարարատու ֆիզիկական անձի կողմից,
· համայնքների պատվերով համայնքային ոչ առևտրային կազմակերպությունների կողմից մատուցվող կրթական ծառայությունների մասով հաշվարկային փաստաթղթերը կարող են համայնքների անունից դուրս գրել համայնքային ոչ առևտրային կազմակերպությունները,
· [bookmark: _GoBack]եթե առողջության ապահովագրության փաթեթի պայմանագիրը կնքվել է գործատուի կողմից, սակայն ամբողջությամբ  հայտարարատու հանդիսացող ֆիզիկական անձի հաշվին և անունից, ապա սոցիալական ծախսի փոխհատուցման իրավունքը ծագում է հայտարարատու հանդիսացող ֆիզիկական անձի մոտ, և այդ դեպքում ապահովագրական փաթեթի մասով հաշվարկային փաստաթուղթը ապահովագրական ընկերության կողմից դուրս է գրվում  ապահովադիր անձի անունով՝ որպես սոցիալական ծախս կատարող նշելով հայտարարատու հանդիսացող աշխատողի տվյալները,
· լիազոր մարմինների կողմից ՀՀ պետական եկամուտների կոմիտե է ներկայացվում ատամնաբուժական ծառայություններ մատուցելու իրավունք ունեցող, առողջության ապահովագրություն կատարելու իրավունք ունեցող, կրթական ծառայություններ մատուցող հարկ վճարողների վերաբերյալ տեղեկատվությունը (հարկ վճարողի հաշվառման համարի՝ ՀՎՀՀ-ի և համապատասխան լիցենզիայի գործողության ժամկետների պարտադիր նշումով):
1. Կարգավորման առարկան. Նախագծի կարգավորման առարկան սոցիալական ծախսերի փոխհատուցման ընթացակարգերն են:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է լուծել սոցիալական ծախսերի փոխհատուցման գործընթացում մինչև այժմ նկատված խնդիրները:
Նախագծի ընդունումը չի հանգեցնի ինչպես ՀՀ պետական բյուջեի ծախսերի ավելացման, այնպես էլ պետական բյուջեի եկամուտների նվազեցման՝ հաշվի առնելով այն, որ նախագծով առաջարկվում են հստակեցնող բնույթի փոփոխություններ։
1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). Նախագիծը բխում է Կառավարության 2021-2026 թվականների ծրագրի 6.8-րդ «Հարկաբյուջետային քաղաքականություն» մասով սահմանված քաղաքականության ուղղություններից, ըստ որի ներդրվելու է ֆիզիկական անձանց եկամուտների հայտարարագրման գործուն համակարգ, որը կնպաստի նաև միջազգային պրակտիկայում լայնորեն կիրառվող «սոցիալական կրեդիտների» համակարգի ներդրմանը:
